
P H I L O S OPHIiE
NATURALIS

PRINCIPI A
mathematica

DEFINITIONES.

DEFINITIO I.
Quantitas Materia eß mensura ejusdem orta ex illius Densita*

te Magnitudine conjun&im.

A ER,densitate duplicata,in spatio etiam duplicato~fit qua¬druplus ; in triplicato sextuplus . Idem intellige de Nive &
Pulveribus per compressionem vel liquefactionem conden-

^fatis. Et par est ratio corporum omnium , quse per causas quascun-' que diversimode condensantur . Medii interea , si quod fuerit , in¬
terstitia partium libere pervadentis , hic nullam rationem habeo.
Hanc autem Quantitatem sub nomine Corporis vel Masiae in se¬
quentibus passim intelligo. Innotescit ea per corporis cujusque
Pondus . Nam Ponderi proportionalem elfe reperi per experimenta
Pendulorum accuratissime instituta , uti posthac docebitur.

DEFINITIO II.

Quantitas Motus eß mensura ejusdem orta ex Velocitate &
Quantitate Materia conjunclim%

Motus totius est summ» motuum in partibus singulis , »deoque in
corpore duplo majore tequali cum velocitate duplus est . & up .
velocitate quadruplus.*

A DEFI-



> PHILOSOPHIA NATURALIS

DEFINITIO III.
Materi <e vis insita est potentia resistendi, qua corpus unum¬

quodque, quantum in se est, perseverat in statu suo vel qui¬
escendi vel movendi uniformiter in dir edum.

Haec semper proportionalis est suo corpori , neque differt quic-
quam ab inertia massae, nisi in modo concipiendi . Per inertiam
materiae , fit ut corpus omne de statu suo vel quiescendi vel moven¬
di difficulter deturbetur . Unde etiam vis insita nomine signisican-
tistimo Vis Inertiae dici postit . Exercet vero corpus hanc vim solum¬
modo in mutatione status lui per vim aliam in se imprestäm facta;
estque exercitium ejus sub diverso respectu & Resistentia & Impe¬tus : resistentia , quatenus corpus ad conservandum statum suqm re¬
luctatur vi impressae; impetus , quatenus corpus idem , vi resisten¬
tis obstaculi difficulter cedendo , conatur statum ejus mutare . Vul¬
gus resistentiam quiescentibus & impetum moventibus tribuit : sed
motus & quies , uti vulgo concipiuntur , respectu solo distinguun¬
tur ab invicem ; neque semper vere quiescunt quae vulgo tanquamquiescentia spectantur.

DEFINITIO IV.
yis impressa est aElio in corpus exercita , ad mutandum ejus

statum vel quiescendi vel movendi uniformiter in direBum.
Consistit haec vis in actione sola , neque post actionem permanet

in corpore . Perseverat enim corpus in statu omni novo per solam
vim inertiae. Est autem vis impressa diversarum originum , ut exIctu »ex Pressione , ex vi Centripeta.

definitio V.
Vis Centripeta eß , qua corpora versus punBum aliquod tan¬

quam ad Centrum undique trahuntur , impelluntur , vel
utcunque tendunt.
Hujus generis est Gravitas , qua corpora tendunt ad centrum ter-

xae; Vis Magnetica , qua ferrum petit magnetem ; & Vis illa, quae¬cunque sit , qua Planetae perpetuo retrahuntur a motibus rectili-
seis, , & in lineis curvis revolvi coguntur . Lapis , in funda circum.

actus,



PRINCIPIA MATHEMATICA . 3
actus , a circumagente manu abire conatur ; & conatu suo fundam De fidistendit , eoque fortius quo celerius revolvitur ; & quamprimum TI0Ndimittitur , avolat. Vim conatui illi contrariam , qua funda lapidemin manum perpetuo retrahit & in orbe retinet , quoniam in manumceu orbis centrum dirigitur , Centripetam appello. Et par est ratiocorporum omnium , quae in gyrum aguntur . Conantur ea omnia acentris orbium recedere ; & nisi adsit vis aliqua conatui illi contra-ria , qua cohibeantur & in orbibus retineantur , quamque ideo Cen-fripetam appello , abibunt in rectis lineis uniformi cum motu . Pro¬jektile , si vi Gravitatis destitueretur , non deflecteretur in terram,sed in linea recta abiret in coelos ; idque uniformi cum motu , simodo aeris resistentia tolleretur . Per gravitatem suam retrahitur acursu recti lineo & in terram perpetuo flectitur , idque magis vel mi¬nus pro gravitate sua & velocitate motus . Quo minor erit ejus gra¬vitas pro quantitate materiae vel major velocitas quacum projicitur,eo minus deviabit a cursu recti lineo & longius perget . Si Globusplumbeus , data cum velocitate secundum lineam horizontalem amontis ali cujus vertice vi pulveris tormentarii projectus , pergeretin linea curva ad distantiam duorum milliarium , priusquam in terramdecideret : hic dupla cum velocitate quasi duplo longius pergeret,& decupla cum velocitate quasi decuplo longius : si modo aeris resi¬stentia tolleretur . Et augendo velocitatem augeri posset pro lubitudistantia in quam projiceretur , & minui curvatura lineae quam de¬scriberet , ita ut tandem caderet ad distantiam graduum decem veltriginta vel nonaginta ; vel etiam ut terram totam circuiret prius¬quam caderet ; vel denique ut in terram nunquam caderet , sed incoelos abiret & motu abeundi pergeret in infinitum. Et eadem ra¬tione , qua Projektile vi gravitatis in orbem flecti posset & terram to¬tam circuire , potest & Luna vel vi gravitatis , li modo gravis sit,vel alia quacunque vi , qua in terram urgeatur , retrahi fernper acursu rectilineo terram versus , & in orbem suum flecti : & absquetali vi Luna in orbe suo retineri non potest . Haec vis, si justo minoreslet , non satis flecteret Lunam de cursu rectilineo : si justo major,• plus fatis flecteret , ac de orbe terram versus deduceret . Requiri¬tur quippe , ut sit justae magnitudinis : & Mathematicorum est in¬venire Vim,  qua corpus in dato quovis orbe data cum velocitateaccurate retineri possit ; & vicillim invenire Vim curvilineam , inquam corpus e dato quovis loco data cum velocitate egressum a da¬ta vi flectatur . Est autem vis hujus centripetse Quantitas trium ge¬nerum . Absoluta , Acceleratrix » & Motrix.

A 2. DE FI-

4 PHILOSOPHIAE NATURALIS
DEFINITIO VI.

Vis centripetde Quantitas Absoluta eß mensura ejusdem major
vel minor pro Efficacia cause eam propagantis a centro per
regiones in circuitu.

UrVis Magnetica pro mole magnetis vel intensione virtutis major
in uno magnete , minor in alio.

DEFINITIO  VII.
Vis centripeta Quantitas Acceleratrix eß ipsius mensura Velo-

citati proportionalis , quam dato tempore generat.

Uti Virtus magnetis ejusdem major in minori distantia , minor
in majori : vel vis Gravitans major in vallibus , minor in cacumini¬
bus praealtorum montium , atque adhuc minor (ut posthac patebit)
in majoribus distantiis a globo terrae ; in aequalibus autem distan¬
tiis eadem undique , propterea quod corpora omnia cadentia (gra¬
via an levia , magna an parva) sublata Aeris reiistentia , aequaliter
accelerat.

DEFINITIO VIII.
Vis centripetde Quantitas Motrix eß ipsus mensura propor¬

tionalis Motui , quem dato tempore generat .
Uti Pondus majus in majore corpore , minus in minore ; inque

corpore eodem majus prope terram , minus in coelis. Haec Quan¬
titas est corporis totius cenrripetentia seu propensio in centrum , &
(ut ita dicam ) Pondus ; & innotescit semper per vim ipsi contrariam
& aequalem. qua delcensus corporis impediri potest.

Halte virium quantitates brevitatis gratia nominare licet vires
morrices , accelerat rices , & absolutas; & distinctionis gratia referre ad
Corpora , centrum petentia , ad corporum Loca , & ad Centrum virium:
nimirum vim motricem ad Corpus , tanquam conatum & propensio¬
nem totius in centrum ex propensionibus omnium partium composi¬
tam ; & vim acceleratricem ad Locum corporis , tanquam efficaciam
quandam , de centro per loca lingula in circuitu diffusam, admovenda
corpora qute in ipsis sunt ; vim autem absolutam ad Centrum , tan¬
quam causa aliqua praeditum , sine qua vires motrices non propa¬
gantur per regiones in circuitu ; sive causa illa sit corpus aliquod
centrale (quale est Magnes in centro vis magneticae , vel Terra in

centro

centro vis gravitantis) sive alia aliqua quae non apparet. Mathe- Defini
maticus duntaxat esi hic conceptus . Nam virium caulas & sedes T1° NESPhysicas jam non expendo.

Esi igitur vis acceleratrix ad vim motricem ut celeritas ad mo¬
tum . Oritur enim quantitas motus ex celeritate ducta in quantita¬tem materiae, & vis motrix ex vi acceleratrice ducta in quantitatemeJusdem materiae. Nam summa actionum vis acceleratricis in sin¬
gulas corporis particulas esi vis motrix totius . Unde juxta fuperfi-
ciem Terree , ubi gravitas acceleratrix seu vis gravitans in corpori¬bus universis eadem esi, gravitas motrix seu pondus esi ut corpus:at si in regiones ascendatur ubi gravitas acceleratrix fit minor , pon¬dus pariter minuetur , eritque fern per ut corpus in gravitatem ac-
celeratricem ductum . Sic in regionibus ubi gravitas acceleratrixduplo minor esi , pondus corporis duplo vel triplo minoris erit qua¬druplo vel lextuplo minus.

Porro attractiones & impulsus eodem sensu acceleratrices & mo-
trices nomino . Voces autem Attractionis , Impulsus , vel Propen¬
sionis cujuscunque in centrum , indifferenter & pro se mutuo pro¬miscue usurpo ; has vires non physice sed mathematice tantum con¬
siderando . Unde caveat lector , ne per hujusmodi voces cogitet me
speciem vel modum actionis causamve aut rationem physicam ali¬cubi definire , vel centris ( quae lunt puncta Mathematica ) vires ve¬re & phy lice tribuere ; fi forte aut centra trahere , aut vires cen¬trorum esie dixero.

Scholium.

Hactenus voces minus notas , quo sensu in sequentibus accipien¬
dae sint , explicare visum esi. Nam Tempus , Spatium , Locum& Motum , ut omnibus notissima, non definio. Notandum tamen,
quod vulgus quantitates halce non aliter quam ex relatione ad sen¬
sibilia concipiar . Et inde oriuntur praejudicia quaedam, quibus tol¬lendis convenit easdem in absolutas & relativas , veras & apparen¬
tes , mathematicas & vulgares dillingui.

I Tempus Absolutum , verum , & mathematicum , in se & na¬
tura sua absque relatione ad externum quodvis , aequabiliter fluit,
alioque nomine dicitur Duratio : Relativum , apparens , & vulgareesi sensibilis& externa quaevis Curationis per motum mensura ( seu
accurata seu inaequabilis) qua vulgus vice veri temporis utitur ; utHora ,, Dies , Mensis , Annus.

A 3 II. Spate-

Defini - II . Spatium Absolutum , natura sua absque relatione ad externum
xioNEs. quodvis , lern per manet similare A immobile : Relativum est spatii

hujus mensura seu dimensio quaelibet mobilis , quae a (ensibus nostris
per situm suum ad corpora desinitur , & a vulgo pro spatio immo¬
bili usurpatur : uti dimensio (patii subterranei , aerei vel coelestis
desinita per situm suum ad Terram . Idem sunt spatium absolutum
& relativum , specie & magnitudine ; sed non permanent idem sem-
per numero . Nam si Terra , verbi gratia , movetur ; spatium Aeris
nostri , quod relative & respectu Terrae iemper manet idem , nunc
erit una pars spatii absoluti in quam Aer transit , nunc alia pars ejus;
& iic absolute mutabitur perpetuo.

III. Locus est pars spatii quam corpus occupat , estque pro ratio¬
ne (patii vel Absolutus vel Relativus . Pars , inquam , spatii ; non Si¬
tus corporis , vel Superficies ambiens. Nam solidorum aequalium
aequales semper sunt loci ; Superficies autem ob dissimilitudinem
figurarum ut plurimum inaequales sunt ; Situs vero proprie loquen¬
do quantitatem non habent , neque tam sunt loca quam affectiones
locorum . Motus totius idem est cum summa motuum partium,
hoc est , translatio totius de suo loco eadem est cum summa transla¬
tionum partium de locis suis; adeoque locus totius idem cum sum¬
ma locorum partium , & propterea internus & in corpore toto.

IV. Motus Absolutus est translatio corporis de loco absoluto in
locum absolutum , Relativus de relativo in relativum . Sic in navi
quas velis passis fertur , relativus corporis Locus est navigii regio illa
in qua corpus versatur , seu cavitatis totius pars illa quam corpus
implet , quaeque adeo movetur una cum navi : & Quies relativa est
permansio corporis in eadem illa navis regione vel parte cavitatis.
At quies vera est permansio corporis in eadem parte spatii illius
immoti in qua navis ipsa una cum cavitate sua & contentis universis
movetur . Unde si Terra vere quiescit , corpus quod relative
quiescit in navi , movebitur vere & absolute ea cum velocitate qua
navis movetur in Terra . Sin Terra etiam movetur ; orietur verus
& absolutus corporis motus , partim ex Terrae motu vero in spatio
immoto , partim ex navis motu relativo in Terra : & si corpus
etiam movetur relative in navi ; orietur verus ejus motus , partim
ex vero motu Terrae in spatio immoto , partim ex relativis mo-

* tibus tum navis in Terra , tum corporis in navi ; & ex his motibus
relativis orietur corporis morus relativus in Terra . Ut fi Terrae pars
illa , ubi navis versatur , moveatur vere in orientem cum velocitate
partium iooio ; & velis ventoque feratur navis in occidentem cum
velocitate partium decem ; Nauta autem ambulet in navi orien¬

tem

tem versus cum velocitatis parte una : movebitur Nauta vere & ab- Defini
solute in spatio immoto cum velocitatis partibus ioooi  in orientem , T10NIl ‘‘
& relative in terra occidentem versus cum velocitatis partibus no¬vem.

Tempus Absolutum a relativo distinguitur in Astronomia per JE-
quationem temporis vulgi. Intequales enim sunt dies Naturales,
qui vulgo tanquam aequales pro mensura temporis habentur . Hanc in-
^qualitatem corrigunt Astronom! , ut ex veriore tempore mensurent
ttotus coelestes. Pestibile est , ut nullus sit motus aequabilis quo
Tempus accurate mensuretur . Accelerari & retardari poliunt motus
omnes , sed fluxus temporis absoluti mutari nequit . Eadem est du~
ratio seu perseverantia existentim rerum ; sive motus sint celeres,
sive tardi , sive nulli : proinde haec a mensuris suis sensibilibus me¬
rito distinguitur , & ex iisdem colligitur per Aequationem Astrono-
micam. Hujus autem aequationis in determinandis Phaenomenis
uecestitas , tum per experimentum Horologii Oicillatorii , tum etiam
per eclipses Satellitum Jovis evincitur.

Ut partium Temporis ordo est immutabilis , sic etiam ordo par¬
tium Spatii. Moveantur hae de locis suis , & movebuntur (ut ita
dicam) de scipsis. Nam tempora & spatia sunt sui ipsorum & re¬
rum omnium quasi Loca . In Tempore quoad ordinem successio¬
nis ; in Spatio quoad ordinem situs locantur universa. De illorum
essentia est ut sint Loca : & loca primaria moveri absurdum est.
Haec sunt igitur absoluta Loca ; & sola; tranllationes de his locissunt absoluti Motus.

Verum quoniam hae Spatii partes videri nequeunt , & ab invi¬
cem per sensus nostros distingui ; earum vice adhibemus mensuras
sensibiles! Ex positionibus enim & distantiis rerum a corpore ali¬
quo , quod spectamus ut immobile , desinimus loca universa : dein¬
de etiam & omnes motus aestimamus cum respectu ad praedicta loca,
quatenus corpora ab iisdem transferri , concipimus . Sic vice loco¬
rum & motuum absolutorum relativis utimur , nec incommode in
rebus humanis : in Philosophicis autem abstrahendum est a sensibus.
Heri etenim potest , ut nullum revera quiescat corpus , ad quod
loca motusque referantur.

Distinguuntur autem Quies & Motus absoluti & relativi ab invi¬
cem per Proprietates luas & Causas & Effectus. Quietis proprietas
est , quod corpora vere quiescentia quiescunt inter se. ldeoque
'cum possibile sit, ut corpus aliquod in regionibus Fixarum , aut longe
ultra , quiescat absolute ; sciri autem non postit ex litu corporum
ad invicem in regionibus nostris , horumne aliquod ad longin¬

quum*

DEFiNi-quum illud datam positionem servet necne ; quies vera ex horum
t i o n i s. iitu inter se desiniri nequit.

Motus proprietas di , quod partes , quas datas servant positiones
ad tota , participant motus eorundem totorum . Nam Gyrantium
partes omnes conamur recedere ab axe motus , & Progredientium
impetus oritur ex conjuncto impetu partium singularum. Motis
igitur corporibus ambientibus , moventur qua? in ambientibus rela¬
tive quiescunt . Lt propterea motus verus & absolutus definiri ne¬
quit per translationem e vicinia corporum , quas tanquam quiescen¬
tia spectantur . Debent enim corpora externa non solum tanquam
quiescentia spectari , sed etiam vere quiescere . Alioquin inclusa
omnia , praeter translationem e vicinia ambientium , participabunt
etiam ambientium motus veros ; & sublata illa translatione non ve¬
re quiescent , sed tanquam quiescentia solummodo spectabuntur.
Sunt enim ambientia ad inclusa , ut totius pars exterior ad partem
interiorem , vel ut cortex ad nucleum . Moto autem cortice , nu¬
cleus etiam , absque translatione de vicinia corticis , ceu pars totius
movetur.

Praecedenti proprietati affinis est quod moto Loco movetur una
Locatum : adeoque corpus , quod de loco moto movetur , participat
etiam loci fui motum . Motus igitur omnes , qui de locis motis
fiunt , sunt partes solummodo motuum integrorum & absolutorum:
& motus omnis integer componitur ex motu corporis de loco suo
primo , & motu loci hujus de loco suo , & sic deinceps ; usque dum
perveniatur ad locum immotum , ut in exemplo Nauta? supra me¬
morato . Unde motus integri & absoluti non nisi per loca immota
definiri poliunt : & propterea hos ad loca immota , relativos ad mo¬
bilia supra retuli . Loca autem immota non sunt , nisi qua? omnia
ab infinito in infinitum datas servant positiones ad invicem ; atque
adeo semper manent immota , spatiumque constituunt quod Immo.
bile appello.

Causae, quibus motus veri & relativi distinguuntur ab invicem,
sunt Vires in corpora impressae ad motum generandum . Motus
verus nec generatur nec mutatur ; nisi per vires in ipsum corpus mo¬
tum impretias : at motus relativus generari & mutari potest absque
viribus impressis in hoc corpus . Sufficit enim ut imprimantur in
alia solum corpora ad quae fit relatio , ut iis cedentibus mutetur
relatio illa in qua hujus quies vel motus relativus consistit. Rur¬
sum motus verus a viribus in corpus motum impressis semper muta¬
tur ; at motus relativus ab his viribus non mutatur neceslario. Nam
fi eaedem vires in alia etiam corpora , ad quae fit relatio , sic impri¬

mantur

mantur ut situs relativus confervetur , conservabitur relatio in qua Defini-
motus relativus consistit. Mutari igitur potest motus omnis relati- tiones.
vus ubi verus conservatur , & conservari ubi verus mutatur ; & pro-
pterea motus verus in ejusmodi relationibus minime consistit.

Effectus quibus motus absoluti & relativi distinguuntur ab invi¬
cem , sunt vires recedendi ab axe motus circularis. Nam in motu
circulari nude relativo hae vires nullae sunt , in vero autem & abso¬
luto majores vel minores pro quantitate motus . Si pendeat situla
a filo praelongo, agaturque perpetuo in orbem , donec filum a con¬
tortione admodum rigescat , dein impleatur aqua , & una cum aqua .
quiescat ; tum vi aliqua subitanea agatur motu contrario in orbem,
& filo se relaxante , diutius perseveret in hoc motu ; superficies a-
quae sub initio plana erit , quemadmodum ante motum vasis : at
postquam , vi in aquam paulatim impressa, effecit vas, ut haec quo¬
que sensibiliter revolvi incipiat ; recedet ipsa paulatim a medio,
ascendetque ad latera vasis, figuram concavam induens , (ut ipse ex¬
pertus sum) & incitatiore semper motu ascendet magis & magis , do¬
nec revolutiones in aequalibus cum vase temporibus peragendo,
quiescat in eodem relative . Indicat hic ascensus conatum rece¬
dendi ab axe motus , & per talem conatum innotescit & mensura¬
tur motus aquae circularis verus & absolutus , motuique relativo
hic omnino contrarius . Initio , ubi maximus erat aquae motus rela¬
tivus in vase, motus ille nullum excitabat conatum recedendi ab
axe : aqua non petebat circumferentiam ascendendo ad latera va¬
sis, sed plana manebat , & propterea motus illius circularis verus
nondum inceperat . Postea vero , ubi aquae motus relativus decre¬
vit , ascensus ejus ad latera vasis indicabat conatum recedendi ab
axe ; atque hic conatus monstrabat motum illius circularem verum
perpetuo crescentem , ac tandem maximum factum ubi aqua quie¬
scebat in vase relative . Igitur conatus iste non pendet a transla¬
tione aquae respectu corporum ambientium . & propterea motus cir¬
cularis verus per tales translationes definiri nequit . Unicus est cor¬
poris cujusque revolventis motus vere circularis , conatui unico tali¬
quam proprio & adaequato effectui respondens : motus autem rela¬
tivi pro variis relationibus ad externa innumeri sunt ; & relationum
instar , effectibus veris omnino destituuntur , nisi quatenus verum
illum & unicum motum participant . Unde & in Systemate eorum
qui Coelos nostros infra Coelos Fixarum in orbem revolvi volunt,
& Planetas fecum deferre ; singulae Coelorum partes , & Planetae
qui relative quidem in Cadis luis proximis quiclcunt , möven-B tur

tur vere . Mutant enim positiones suas ad invicem (secus quam fit
in vere quiescentibus) unaque cum coelis delati participant eorum
motus , & ut partes revolventium totorum , ab eorum axibus rece¬dere conantur.

Igitur quantitates relativae non sunt eae ipsae quantitates , quarum
nomina prae se ferunt , sed earum mensurae illae sensibiles ( verae
an errantes ) quibus vulgus loco quantitatum mensuratarum utitur.
At si ex usu definiendae sunt verborum significationes ; per nomina
illa Temporis , Spatii-, Loci & Motus proprie intelligendae erunt
h» mensurae; & sermo erit insolens & pure Mathematicus , si quan¬
titates meniuratae hic intelligantur . Proinde -vim inferunt Sacris
Literis , qui voces hasce de quantitatibus mensuratis ibi interpre¬
tantur . Neque minus contaminant Mathesin & Philosophiam , qui
quantitates veras cum ipsarum relationibus & vulgaribus mensurisconfundunt.

Motus quidem veros corporum singulorum cognoscere , & ab
apparentibus actu discriminare , difficillimum esi : propterea quod
partes spatii illius immobilis , in quo corpora vere moventur , non
incurrunt in sensus. Causa tamen non esi prorsus desperata . Nam
suppetunt argumenta , partim ex motibus apparentibus qui sunt
motuum verorum dilierentite , partim ex viribus quae sunt mo-

-tuum verorum causae & effectus. Ut si globi duo , ad datam ab in¬
vicem disiantiam filo intercedente connexi , revolverentur circa
commune gravitatis centrum ; innotesceret ex tensione fili cona¬
tus globorum recedendi ab axe motus , & inde quantitas motus
circularis computari posier. Deinde si vires quaslibet aequales in
alternas globorum facies ad motum circularem augendum vel mi¬
nuendum simul imprimerentur , innotesceret ex aucta vel diminuta
fili tensione augmentum vel decrementum motus , & inde tandem
inveniri possent facies globorum in quas vires imprimi deberent,
ut motus maxime augeretur ; id esi, facies posiicae, sive quas in mo¬
tu circulari sequuntur . Cognitis autem faciebus quae sequuntur,
& faciebus oppositis quae praecedunt , cognosceretur determinatio
motus . In hunc modum inveniri posset & quantitas & determi¬
natio motus hujus circularis in vacuo quovis immenso , ubi nihil
extaret externum & sensibile quocum globi conferri possent. Si
jam consiituerentur in spatio illo corpora aliqua longinqua datam
inter se positionem servantia , qualia sunt Stellae Fixae in regioni,
bus nosiris : sciri quidem non pollet ex relativa globorum translatio¬
ne inter corpora , utrum his an illis tribuendus eilet motus . At si

alten-

attenderetur ad filum, & deprenderetur tensionem ejus illam-ipsem
esle quam motus globorum requireret ; conche  ker ^tum esle globorum , & corpora quiescere ; & tum demi X
translatione globorum inter corpora , determinationem h^ s mo¬tus colligere6 Motus autem veros « eorum causis , effectibus,
& apparentibus differentiis colligere ; & contra ex mo f u
veris seu apparentibus eorum causas & ^ us , docebiturfius in sequentibus . Hunc enim m finem Tractatum sequentemcomposui.

B i

Defini¬
tiones.

AXIO-

